
Havnarútbyggingin á Sundi er eitt marghátt­
ligt mál. Onkur vil trýsta tað ígjøgnum uttan 
nakað yvirskipað endamál. Løgið er tað 
kortini, at tað eru somu fólk, ið vildu steðga 
havnarútbyggingini í Havn, sum hevur eitt 
yvirskipað endamál.

Málið kom í eygað undir seinastu sam­
gongu – beint áðrenn býráðsvalið í fjør. 
Kommunan vildi fegin hava grótið, sum 
hon kundi fáa úr tunlinum. Tí kom ætlanin 
á Sundi líkasum burtur úr ongum, tá nú alt 
hetta grótið var til taks.

Sum vant varð staðbundna kaldbaks­
nevndin lopin um – men kaldbaksfólk góvu 
kortini sína áksoðan til kennar. Málið var 
ikki avgreitt, tá nýggja býráðið tók við. Men 
síðani hevur meirilutin einsamallur broytt 
byggisamtykina fyri økið – sum er tað avger­
andi stigið fyri at fremja ætlanina.

Kortini hevur málið koyrt eitt sindur 
aftur og fram. Flaggdagin varð grót fylt í 
Sundsá, fyri at lastbilar kundu koyra um 
ánna við gróti. So boðaði forkvinnan í heilsu- 
og umhvørvisnevndini frá, at ætlanin varð 
steðgað, og at annað stað skuldi finnast til 
grótið.

Síðani boðar varaborgarstjórin kaldbaks­
fólki frá, at forkvinnan í heilsu- og umhvørv­
isnevndini við vilja varð skeivt endurgivin 
á in.fo, at einki var í hesum, við at ætlanin 
skuldi steðgast – og at samgongan mátti 
gjøgnumføra málið, sum tey høvdu arvað frá 
undanfarna býráð. So verða grót og rør tikin 
aftur úr Sundsá – og í vikuni vóru bæði rør 
og grót aftur fylt í aftur.

Í umbering til kaldbaksfólk í vikuni brúk­
ar samgongan aftur sum umbering, at málið 
er arvað frá gamla býráðnum.

Politikkur gongur út upp á at fremja 
broytingar. Um nýggja býráðið vildi okkurt 
annað enn gamla býráðið, so var einki – og so 
slett einki – í vegin fyri, at býráðið steðgaði á.

Formaðurin í vinnunevndini er greiður. 
Hann vil fremja ætlanina. Erligt nokk. Tjóð­
veldi roynir at fyrigykla kaldbaksfólki, at 
flokkurin er ímóti, men noyðist at góðtaka 
hetta, tí Heðin Mortensen & Co hava sett tað 
á skinnarar.

Tað er óreiðiligur og óerligur politikkur. 
Ynskir Tjóðveldi at fremja ætlanina, so gerið 
tað erliga og reiðiliga og standið við tykkara 
støðu. Vilja tit virða ynskini úr Kaldbak, so 
steðgið ætlanini og brúkið grótið til innkoyr­
ingarvegin til Havnar, sum er samtyktur, og 
kaldbaksvegin. So er tann trupulleikin stórt 
sæð loystur. Tí gevið gætur: Politikkur er at 
vilja broytingar – og ikki bara at vilja vald!

Hanus Joensen leggur í summar frá sær sum 
skúlastjóri á Skúlanum á Fløtum í Havn fyri ald­
ur. Skúlin á Fløtum eru samanløgdu skúlarnir, 
Tórshavnar Kommunuskúli og Venjingarskúlin 
– sum flyta í nýggjan bygning, sum verður bygd­
ur úti á Fløtum í Havn.

Hanus Joensen loysti av sum skúlastjóri 
í Tórshavnar Kommunuskúla 1. apríl í 1997, 
tá Ottar Jacobsen legði frá sær fyri aldur. Tá 
Kommunuskúlin og Venjingarskúlin vórðu 
lagdir saman fyri trimum árum síðani, varð 
Hanus Joensen settur sum stjóri í samanlagda 
skúlanum, sum seinni fekk navnið Skúlin á 

Fløtum.
Mentamálaráðið 

fer í næstum at 
søkja eftir nýggjum 
skúlastjóra til Føroya 
størsta skúla.

Politikkur er annað enn at vilja vald

Skúlin á Fløtum 
hava nýggjan stjóra

Vit skulu á 
hesum stað 
ynskja nýggja 
stjóranum í 
Kringvarpi 
Føroya hjarta­
liga tillukku og 
bestu eydnu við 
starvinum

Men vit fara eisini at arga hann eitt sindur, tí 
tað eiga vit at gera.

Tað fyrsta, sum fall okkum til hugs, tá 
Kringvarpið einsamalt slapp at almanna­
kunngera navnið á nýggja stjóranum – áðr­
enn kringvarpsstýrið sendi tíðindaskrivið 
til aðrar miðlar, var tekningin, sum Óli 
P teknaði á baksíðuni á Sosialinum 25. 
mai í 2011, tá Andras Róin fekk sítt triðja 
stjórastarv. 

Summir menn halda so nógv um seg 
sjálvar, at teir bara kunnu vera stjórar. Teir 
burdu faktiskt havt eitt stjóra-fakfelag, sum 
tænti teirra viðurskiftum. Eitt fakfelag fyri 

menn, tí tað eru faktiskt bara menn, sum 
halda um seg sjálvar, at teir bara kunnu vera 
stjórar.

Men tað er ikki vist, at Johnny í Grótu­
num verður so leingi í starvinum. Tað er 
gamaní áramálssett. Men áðrenn tey fimm 
árini eru liðin, skal hann finna sær eitt nýtt 
stjórastarv.

Beint nú eru nøkur leys. Tildømis starvið 
sum skúlastjóri á skúlanum á Fløtum, ella 
starvið sum ríkisumboðsmaður í Føroyum. 

Ein havnarmaður var amtmaður um 
aldarskiftið fyrra – hví ikki fingið ein 
klaksvíking nú?

Stívt andøvsgul upp 
í hvassan vind av 
landnyrðingi, seinnapartin 
minni vindur. Møgulige regn 
eitt skifti, annars sólglottar. 
Hitin millum 4 og 7 stig.

Fyrrapartin fleyr til 
gul av ymsum ættum, 
turt og sólglottar, men 
seinnapartin veksur hann 
vindin upp í hvassan vind av 
landsynningi og um kvøldið 
regn. Hitin millum 5 og 8 
stig

Gul til stívt andøvsgul av 
eystri ella av ymsum ættum, 
seinnapartin lækkar hann 
niður í sunnan. Ælingur, 
men onkur sólglotti og hitin 
millum 6 og 9 stig.

Veðrið sunnudagin og 
mánadagin:
Andøvsgul upp í ein strúk 
av útsynningi og vestri, 
mánadagin minni vindur av 
norði. Ælingur, men eisini 
sólglottar og hitin millum 5 
og 9 stig.

25. mai 02:03 14:37 01:03 13:37 01:18 13:52 04:03 16:37 05:03 17:37 00:18 12:52 11:52 - 02:18 14:52 03:18 15:52 01:48 14:22 03:03 15:37
26. mai 02:56 15:16 01:56 14:16 02:11 14:31 04:56 17:16 05:56 18:16 01:11 13:31 00:11 12:31 03:11 15:31 04:11 16:31 02:41 15:01 03:56 16:16
27. mai 03:35 15:55 02:35 14:55 02:50 15:10 05:35 17:55 06:35 18:55 01:50 14:10 00:50 13:10 03:50 16:10 04:50 17:10 03:20 15:40 04:35 16:55
28. mai 04:12 16:30 03:12 15:30 03:27 15:45 06:12 18:30 07:12 19:30 02:27 14:45 01:27 13:45 04:27 16:45 05:27 17:45 03:57 16:15 05:12 17:30
29. mai 04:49 17:08 03:49 16:08 04:04 16:23 06:49 19:08 07:49 20:08 03:04 15:23 02:04 14:23 05:04 17:23 06:04 18:23 04:34 16:53 05:49 18:08

Síðstu nátt:
Eitt lágtrýst, 997 hPa. vestanfyri Írland  fer móti 
Írlandi. 

Komandi nátt:
Lágtrýstið yvir Írlandfi fer í landnyrðing eystan og 
brúgvalagið haðani verður sunnan fyri Føroyar.      

Anton 
Højgaard 
av Nesi 

verður fyrsti 

trúboðarin, sum 

Heima missiónin 

sendur til 

Kambodja at virka
 
Í sambandi við Ársmøtið 
hjá Heimamissiónini farna 
vikuskiftið, varð kunngjørt, 
at Anton Højgaard verður 
fyrsti trúboðarin, sum 
Heimamissiónin sendir til 
Kambodja. 
Anton, ið er ættaður 
úr Runavík, men býr 
nú á Nesi, fer eftir 
summarfrítíðina 
til Danmarkar á 
fyrireikingarskeið í eitt ár, 
áðrenn hann eftir ætlan 
fer til Kambodja á sumri 
2012. Tað fyrsta árið skal 
hann á málskúla.
Anton hevur fleiri ferðir 
áður verið í Kambodja 
við toymisferðunum hjá 
Heimamissiónini, og er 
hann tí ikki ókendur við 
umstøðurnar í landinum.
Heimamissiónin hevur í 
fleiri ár arbeitt í Kambodja, 
millum annað við at stuðla 
kirkjuliga arbeiðinum 
í Siem Reap Minestry 
í býnum Siem Reap 
norðarlaga í landinum 
og í Kampot, sum liggur 
sunnarlaga í landinum. 
Ætlanin hevur í langa tíð 
verið at senda føroyingar 
avstað til Kambodja at 
virka sum trúboðarar, og 
Anton er nú tann fyrsti, ið 
fer avstað.

4/7 °C

Eina ferð stjóri altíð stjóri

Stjóri stjórari stjórastSoleiðis teknaði Óli P, tá Andrass fór úr stjórasessi í gstjórasess. Nú 
hevur Johnny í Grótinum yvirhálað. Tað er ikki vist, at hann tekur við 
starvinum í Kringvarpinum, tí Løkke søkir eftir ríkisumboðsmanni

Stjóri stjórari stjórast
		                 – einaferð stjóri altíð stjóri 


